
BASHKIA TIRANË
KËSHILLI BASHKIAK
V E N D I M
Nr.57, datë 27.06.2024
PËR MBËSHTETJEN E STUDENTËVE SHQIPTARË QË JANË PRANUAR PËR TË STUDIUAR PRANË KOLEGJIT TË EVROPËS NË TIRANË
Në mbështetje të nenit 8 pika 2, nenit 9, pika 1, nënpika 1.1, shkronja “b”, neni 54, shkronja “k” dhe nenit 55, pikat 2 dhe 6 të ligjit nr. 139/2015 “Për vetëqeverisjen vendore”, të ndryshuar, ligjit nr. 75/2019, “Për rininë”, ligjit nr. 68/2017 “Për financat e vetëqeverisjes vendore”, të ndryshuar, memorandumit të mirëkuptimit me nr. 4884 prot., datë 30.01.2024, të nënshkruar ndërmjet Bashkisë Tiranë dhe Kolegjit të Evropës, si dhe në vijim të memos memos nr. 24166 prot., datë 20.06.2024, të Drejtorisë së Përgjithshme të Promovimit të Qytetit,
V E N D O S I:

1. Mbështetjen financiare për çdo vit akademik, të tre studentëve Shqiptarë të përzgjedhur për të studiuar pranë Kolegjit të Evropës, në Tiranë, konform parashikimeve të Memorandumit të Mirëkuptimit me nr. 4884 prot., datë 30.01.2024, të nënshkruar ndërmjet Bashkisë Tiranë dhe Kolegjit të Evropës.
2.  Përzgjedhja e kandidatëve kryhet para fillimit të vitit akademik, nga Kolegji i Evropës sipas procedurave dhe rregullave të përcaktuara prej tij.
3. Drejtoria e Rinisë, për çdo vit akademik të mbajë korrespondencë me Zyrën e Pranimit pranë Kolegjit të Evropës, me qëllim administrimin e informacionit në lidhje me studentët që kanë arritur pikët më të larta kumulative dhe janë pranuar për të studiuar pranë Kolegjit të Evropës, shoqëruar edhe me dokumentacionin justifikues financiar të shpenzimeve që mbulojnë mbështetjen financiare.
4. Pas administrimit të informacionit sipas pikës 3, të këtij vendimi, Drejtoria e Përgjithshme e Promovimit të Qytetit, të përcjellë pranë Drejtorisë së Përgjithshme të Menaxhimit Financiar, listën e studentëve të pranuar, shoqëruar edhe me dokumentacionin justifikues financiar. 
5. Drejtoria e Përgjithshme e Menaxhimit Financiar, të vijojë me lëvrimin e pagesës sipas dokumentacionit të përcaktuar në pikën 3, të këtij vendimi.
6. Kolegji i Evropës ka detyrimin për të kthyer masën e bursës së përfituar në rastet, kur studenti:

a) përjashtohet nga Kolegji i Evropës;

b) ndërpret studimet, për të cilat është mbështetur financiarisht, me përjashtim të rasteve të sëmundjeve, të vërtetuara, të rasteve të fatkeqësive familjare apo rasteve të tjera të parashikuara dhe/apo të pranuara nga Kolegji i Evropës;
c) çdo shkak tjetër që do të bënte të pamundur vijimin e studimeve pranë Kolegjit të Evropës.

7. Drejtoria e Përgjithshme e Promovimit të Qytetit, mban korrespondencë periodike me Kolegjin e Evropës, dhe nëse ndodhet përpara rasteve të parashikuara në pikën 6, të këtij vendimi, njofton menjëherë Drejtorinë e Përgjithshme të Menaxhimit Financiar, e cila duhet të kryejë rakordimet e nevojshme rast pas rasti.
8. Efektet financiare për mbulimin e shpenzimeve për bursa për një vit të caktuar akademik do të përballohen nga buxheti i Bashkisë Tiranë, si më poshtë vijon: 

a) Për vitin 2024 efektet financiare do të përballohen duke shtuar në zërin “Mbështetje e studentëve Shqiptarë që janë pranuar për të studiuar pranë Kolegjit të Evropës në Tiranë” në programin Sport dhe Argëtim, art.606 në vlerën 8,200,000 lekë (sipas një parashikimi mesatar të kursit zyrtar të këmbimit) dhe duke pakësuar në të njëjtën vlerë Fondin Rezervë të Bashkisë Tiranë miratuar në buxhetin e vitit 2024. 

b) Në vijim efektet financiare do të përballohen nga fondet e parashikuara në buxhetin e Bashkisë së Tiranës për çdo vit buxhetor, në programin përkatës buxhetor, zëri “Mbështetje e studentëve Shqiptarë që janë pranuar për të studiuar pranë Kolegjit të Evropës në Tiranë”.
9. Ngarkohen Drejtoria e Përgjithshme e Promovimit të Qytetit dhe Drejtoria e Përgjithshme e Menaxhimit Financiar, për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore”, të ndryshuar.

